
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৫৪
গোপীচন্দ্রের গান




বান্দি বলে—শোনরে নাপিত আমি বলি তোরে।

রানি মা পাঠাইয়া দিলে আপনার মহলে॥২০

পাশ্শ টাকা এক দুই করি ন্যাও আরো গনিয়া।

আট দিন থাকবু ভুঞিঘরাএ সোন্দেয়া॥

জ্যান কালে নাপিত বেটা এই কথা শুনিল।

কোর্দ্দ হৈয়া বান্দিক কথা বলিতে নাগিল॥

নিয়া জা তুই টাকাকড়ি ফিরিয়া জা তুই ঘর।২৫

রানি সক্কল মারতে পারে এক ঋন দুই ঝুন।

ধম্মিরাজ শুনলে না থুইবে বংশেতে বিছন॥

জখনে নাপিত বেটা টাকা ফেরত দেবার চাইল।

ঘর হৈতে নাপিতের মাইয়া চটকিয়া ব্যারাইল॥

কোন দ্যাশে থাকহে নাপিত কোন দ্যাশে তোর ঘর।৩০

কোন দরিয়ার জল খাএয়া সব্বাঙ্গে পাতল॥

দিনান্তরে ব্যাড়াইস নাপিত কনি কাটিয়া।

চাউল মুস্ট কাচা কলা না পাইস খুঁজিয়া॥

পাশ্শ টাকা আসিল তোর দরজায় সাজিয়া।

ঐ গিলা টাকা নাপিত ক্যান দেইস আরো ফিরাইয়া॥৩৫

ন্যাও ন্যাও নাপিত টাকা ন্যাও গনিয়া।

এয়াতে জদি ধম্মি রাজা মন্দ ব’লবে তাত।

না থাকিম উঙার দ্যাশে অন্য দ্যাশে জাব।

ঐ গিলা টাকা দিয়া গরস্তি করি খাব॥

সুবুদ্ধি ছিল নাপিতের কুবোধ নাগাল পাইল।৪০

ঘরের মাইয়ার বুদ্ধিতে নাপিত বেটা টাকা হাত করিল॥

হাচি জেটি বাদা গিলা পড়িতে নাগিল॥

এক টাকা দিয়া একনা ভ্যাংনিয়া আ'ন্লো ডাক দিয়া।

বড় ঘরত মাজোত নিল ভুঞিঘরা খুড়িয়া॥

আট দিনকার খোরাক নাপিতক এক সাঞ্জ খোআএঞা।৪৫

ছাইলা ছোটর চুমুক খাইলে বদন ভরিয়া॥

